
Ч!умул агьанмур масъала
Районналул к1анттул 

а д м и н и с т р а ц и я р д а л  
хьхьич1 бавц1усса ца 
агьамсса масъаланува бур 
х1акьинусса кьинигу 
налогру рат1аврил масъала.

Июнналул 4-нний район
налул администрациялуву 
к1анттул администрациярдал 
бак1читуращал, районналул 
администрациялул жаваб- 
лувсса зузалтращалсса сове 
щаниялийгу вич1и дирхьунни 
гьашину лавгсса ххюва зурул 
мутталий налогру рат1аврил 
планну щаллу хъанахъаврил 
масъалулух. Налогру рат1ав 
рил тагьардания информация 
буллалисса райдаминист 
рациялул экономикалул ва 
район хьхьич1уннай хьун 
даврил отделланул хъунама 
М.Рамазановлул к1иц1 лав 
гуна аьмну план биттур дур 
шиву 95 процентрал, сельхоз 
налограл план 145 процентрал 
биттур дуршиву, лащинсса 
тагьарданий душиву кьайлуя 
сса ва аьрщараясса налогру 
дат1аврил.

Мукунма М.Рамазанов 
лул к1иц1 лавгуна цаппара 
к1анттул администрациярдал 
бак1читал х1арачат буллай 
бухьурчагу, цала планну би 
ттур дуван, душиву баччи 
бакъулшиву дуллай цала

хьхьич1 бавц1усса маъсала 
биттур къабуллалисса, му 
нихтуну аьмсса плангу би 
ттур дуваву яларай рутла 
тиссагу.

Шикку ихтилатру бул- 
лалиссаннал ихтилатирттаву 
ялун ливчуна, х1укуматрал 
къуллугърай зий бунува 
налогру цила ч1умал дулун 
махъаллил хъанахъиссагу 
бушиву.

Совещание дачин 
дурсса муницпальный район
налул бак1чинал замести
тель А.Давдиевлул к1анттул 
администрациярдал бак1чи 
турая т1алав бувна мукун на 
логру къадуллалисса къул 
лугъчитурал сиях1ру дуван, 
миннащал ххуллу ласун 
шиврул. Налогру рат1аву-му

ца яла агьанмур масъалар, 
увкуна А.Давдиевлул, цила 
ч1умал дагьайссаксса на 
логру къадат1лат1имин 
нащал кьянкьасса ххуллу 
ласлант1иссар.

Совещаниялий мукун
ма вич1и дирхьуна район- 
налий ЕГЭ-лул ва ОГЭ-лул 
экзаменну нанаврил масъа- 
лалух. Экзаменну нанаварил 
тагьардания бусласисса район 
налул образованиялуп управле 
ниялул хьунмур А.Х1.Х1амма 
к1уевал к1иц1 лавгуна экзамен 
ну саргъунну най душиву. 
Экзаменну дулавугу хъанай 
душиву шанма к1анттай; 
Ккуллал школалий Гъуму чиял 
школалий ва Кикуниял 
(Гергебиллал район) шко лалий

Ризкьилул аъдад 
низамраин дуцпай
Махъсса шиннардий жула республикалий хъинну 

ч1яву хьуну бур ябуллалисса ятту ва гъаттара. мукунма 
ч1явусса ятту ва гъаттара бур жула районналул 
хозяйствардавугу.

Гьай-гьай, лухчччай, 
даэрдай ябуллалисса яттияр, 
гъаттараяр ч1явусса бур 
чагъардай «ябуллалисса» 
ризкьи. Жула районналийгу 
ризкьилул аьдад лархъун дия 
213100 х1айванналийн. Мин 
нува лух1и ризкьилул аьдад 
16,8 азарва, яттил196300 
х1айванналийн дирну дия.

Майрал 29-нний шяра- 
валлал администрациярдал 
бак1читуращ ал ва адми
нистрациялул отделлал кая 
лувчитуращал хьусса сове 
щаниялий муниципальный 
районналул бак1чи Ш.Р.Рама 
зановлул увкуна:

-Дагъусттан Рес- 
публикалул бак1чишиву 
ч1умуйну дуллалисса Вла
димир Васильев щала вихну 
акъар лух1и ризкьилул ва 
яттил сиях1 т1айлану дурсса 
душиврин, му сиях1 дурну 
дур хозяйствардал цанна 
дотациярду ласуншиврул. 
Кьюлт1сса зат бакъар, яттил 
х1айванвагу бакъасса инсан 
гу дотациярду ласлай ивк1 
шиву. Дуллалисса отчетру 
марц1ну къалпсса дирк1ун

дур. Мукун ччиччимур 
буллалаврин ахир лигнин 
шиврул х1укму хьуссар 
республикалул гьарцагу 
хазяйствалуву ризкьилул 
препесь дуван. Жула район 
налуп къутаннайсса хозяйс- 
твардай ва районналул вив 
ризкьилул т1айласса сиях1 
дурну сайки къуртал хьун 
ни. Утти ливч1уну бур жям 
дуван.

Шяраваллил хозяйс- 
твалул отделланул хъунма 
М.Х1ажиевлулгу бувсунни 
комиссиялул ризкьилул 
сиях1 ххал давриву дурсса 
даврия. Ванал бусаврин 
бувну хозяйствардай каялу- 
вшинна дуллалиминнал 
цала къулбасру даврийну 
ккаккан дунни цич1авасса 
ризкьиул мяйжаннугусса 
аьдад.Цайнма тапшур був 
сса бигар лайкьну биттур 
баврихлу районналул бак1- 
чинал барчаллагь увкунни 
Вихьуллал шяраваллил 
администрациялул бак1чи 
С.Сулаймановлухь ва 
Хъусращиял - Э.Х1а- 
жиевлухь.

Июнналул 1-нний щала 
дунияллий к1иц1 ларгунни 
оьрч1ру буруччаврил дуния- 
ллул халкьуннал дянивсса
кьини. Жула районналийгу 
Ваччав му кьини к1иц1 
ларгунни хъинну хъуннасса 
сакиншиннарай ва мюршулт- 
рансса шадлугърай. Шикку 
гьуртту хьунни оьрч1ал сади- 
кирдал ва оьрч1ал твор- 
чествалул къатрал колекгивру.

Оьрч1ру цала х1акьсса 
байран кьинилущал барча 
буллай муниципальный рай 
онналул бак1чи Ш.Р.Ра- 
мазановлул к1иц1 лавгунни 
июнналул 1-нний к1иц1 лаг 
лагисса оьрч1арал кьини 
хъанай душиву ца хъинну 
тяхъасса оьрч1арал байранну, 
цалгу оьрмулул хъуниминнан 
дак1нийн бутлатисса оьрч1а- 
рах лайкьсса къулагъас 
дик1ан аьркиншиву, миннал

Оьрч1арал яла ххаримур шадлугъ

буч1ант1имуния ялув 
бавц1уну бик1ан аьркиншиву.

М укунма оьрч1аран 
ч1а кунни цала гьунардайну, 
ккаккиярттайну, дуккаври- 
вусса хьхьич1уннайшивурт- 
тайну, спортраву итххяххав- 
рийну циняв жува ххари 
буллалаву, ц1уллушиву ва 
оьрмулуву талих1-тирхханну.

Хъирив ихтилатру

буллалисса районналул 
образованиялуп управления 
лул хъунмур А.Х1.Х1ам- 
мак1уевал, районналул 
общественный палаталул 
председатель Р.М.Мам 
маевлул цала ихтилатир 
ттаву ч1а кунни оьрч1аран 
ва миннал нитти-буттан 
ц1уллушиву, паракьатсса 
бивтунмасса бургъищалсса

ссавнилу талих1рай ва 
тархъанну бутлансса оьрму.

Оьрч1ал садикирдал ва 
творческий къатрал тарбия 
буллалиминнал ккаккан 
дунни литературно-худо 
жественный композиция « Ду 
нияллул оьрч1ру дунияллий 
сса дакьаврихлу!» т1исса. 
Мукума щаллу бунни балайр 
ду, къавт1авуртту, акроба

тикалул номерду ва 1-мур 
Ц1увк1уллал шяравасса 
ч1авапагьламантал пагьла 
ман лахъаву.

Ва кьини ятинсса 
оьрч1аран шаппа-шаппай 
лиавгун дуллуна районналул 
бак1чинал чулухасса 
бахшишругу.

Элму лахьхьиншиврул 
аьркинну бик1ай ч1явусса
путтирду буккин. Цалчин

Лутгирдал ххазнану бур библиотека
лещан къаритан жан дулун 
хьунсса хъамитайпа бур 
Аьйша. Гьай-гьай вай Аьй

ёархьхьусса х1арпирая 
айивхьуну Аллагьнал дуллу 
са кьинирдал махъра- 

махъсса кьинилинин инсан 
нал ч1арав бур гана гай 
х1арпирдая х1асул бувсса лу. 
Луттирдал ххазинану бур 
эиблиотека.Цал луттирду 
ккалан ххира хьуманаща га 
букъаклай ац1ангурив къа 
шай. Луттирал кьанкь, му 
5усан къашайсса, т1ааьн 
шиврул кьанкьну хъанан 
дик1ай. Шикку: «Луттирал 
ёагма жува, га жула лагма 
гьанагьиссар»,- учин буч1ир.

М ахъсса ххюц1алла 
шинал манзилунний дуниял 
пул ишру хъинну баххана 
хьунни. «Жиплуву дишай 
гелефон, конпьютер, цаймий 
гехникалул зумунусса 
инсаннал оьрму бигьа 
буллалисса затру дакъаний, 
оьрму цукун най биявав?», - 
т1исса затгума дак1нин 
багьлан бик1ай. Амма жула 
х1акьинусса ихтилат лут 
тирая бухьукун, бурганну 
зайннул ца ххазиналувун.

, Ккуллал хъуннасса 
шяравалу. Шикку шяравал 
пил администрация, куль 
туралул къатри бусса мах1 
палий бур шяраваллил биб 
ёиотека. Ва библиотека 
цуппагу х1исавссар Ккуллал 
районналийсса яла ч1явумий 
буккултрал нуз т1ит1аймур 
ну. Шикку гьарца нюжмар 
дий шайссар бувккусса 
путтиран хас дурсса дис 
куссияртту, шайссар 
дунияллул, Аьрасатнал, 
Дагъусттаннал, такну 
накрал шаэртурал, чичулт 
рал творчестварттан хас 
дурсса бат1авуртту, байран 
ну. На навагу цимилагу 
хьуссара ва библиотекалуву.

Жунма к1улли жамилул 
жамичинал хъунмасса иш 
5ик1айшиву жамилийсса 
низам дуруччин, хьхьич1 
бивхьусса масъалагу би 
ттур буван. Ва шяраваллил 
библиотекалул хъунмурну 
зий бур Х1ажиева Аьйша 
Мах1аммадлул душ. Ванин 
цила даву хъинну к1упли. На 
мах1аттал хъанан ик1ара ва 
хъамитайпалул карч1 
дакъашиврий. Шяраваллил 
жямат, школалул дуклаки 
оьрч1ру цила давурттавух 
гьуртту хьун буллай, 
ёуттирахсса ччаву вайннаву

шал х1асул дувайсса меро 
приятияртту х1азсса, вайн 
нан ганинин къак1улмур■

Гания гихунмай 
оьрч1ал бувккуна Зияуттин 
Айдамировлул шеърирду ва 
юморескартту. Оьрч1ал 
мукунма ккаккан бувуна 
«Ят1ул кьяпа», - т1исса магь 
луп инсценировкагу. Оьрч1 ру 
х1адур бувну бия 
к1илчинмур школалул 
учительтурал: «Отличник 
народного образования РФ», 
- т1исса ц1анин лайкь хьусса 
Чупанова Гуржи гьаннул ва 
Аьдуева Ками латлул.

Бувсуна ттухь 
Х1ажиева Аьйшал библио 
текалул тарихрая, шикку сса 
буруккинттарая, циява ва 
цищала зузисса биб 
лиотекалул пишакартурая 
тугу.

- Ккуллал шяраву 
цалчин библиотека
т1ивт1унубур 1930-кушинал.

хьхьич1 бихьлахьисса къа 
дирк1ссания вай библио 
текалувун къабуч1аванссия.

Вана уттигъанну май 
зурул 21-нний на бак1райн 
агьунав библиотекалул 
дуллалисса лакрал чичу, 
Зияуттин Айдамировлун 90 
шин там шаврин хас дурсса 
ванал творчествалулул 
кьинилул байрандалийн. 
Бак1раяту Х1ажиева Аьй 
шал библиотекалувун 
бавт1сса к1илчинмур 
школалул дуклаки оьрч1ру 
к1ул бувна Зияуттин Айда 
мировлул оьрмулушал, ва 
нал канила дурксса чичрур 
дащал. 1961-ку шинал 
увххун ур литературалувун. 
Яла 1965-ку шинал ванал 
итабавкьуну бур цала 
цалчинсса «Къирият», - 
т1исса кьисса.Ганияр махъ 
бувкссар ванал мадарасса 
луттирду. «Весенное 
обновление», - т1исса кьис 
сардал ва хавардал лу 
бувкссар Москавлив. Ца лу 
«Аман ттуйра хъару», - 
т1исса оьрч1ансса кьисса 
бувкссар Дагучпедгизрай. 
Лич1и-лич1исса журналлай, 
кказитирттай бивщуссар 
ч1явусса юморескарду, 
хаварду, очкерк ру.Чивчу 
ссар Зияуттиннул роман 
нугу. «Ч1акъач1алач1исса 
талатаву», - т1исса роман 
бувкссар Мах1ачкъалалив. 
М ахъсса шиннардий 
Зияуттин зана хьуну 
яхъанай уссия цува увсса 
буттал шяраву Дуч1ив. 
Гикку паракьат хьуссар 
ванал рух1гу, - куну бувсуна 
бавтТминнахь.

Ганийн га ч1умал учайсса 
бивк1ун бур Изба-читальня. 
Ганий каялувшиву дуллай 
бивк1ун бур Аьлиева 
Сарижат т1исса душ-

мукунна циняв луттирдал 
картотекагу. 2010-ку шинал 
районналийсса циняв 
библиотекартту цач1ун 
бувну ца юридий идара 
бувния махъ хъинну ссу 
ссукьу хьунни жуч1ан 
буч1ай сса библиотекалул 
фонд х1асул дувайсса 
луттирду буч1аву. Утти 
жун жуч1ава бумий 
луттирду ябуллан, 
т1авт1мий списать
къабувну бакьин буллан 
багьлан бик1ай. Шиккува 
к1иц1 буван ччива жула 
Ккуллал шяра васса щала 
оьрму журналис тикалун 
харж бувсса Гьарун 
Х1асановлул цала ита бав 
кьумий бакъагу цаймин 
налссагу луттирду бахшиш 
бувай библиотекалун. Жу 
хъунмасса барчаллагь 
т1иссару Гьаруннухь. 
Буч1ия жула лакрал 
чичултрал ванал кунма 
цала луттирду жулмур 
библиотекалун бакъагу 
цаймий лакрал шяравал 
лавусса библиотекарттан 
бахшиш булларча. Учин 
мукъун жунма к1уллихха 
лу итабакьлакьисса 
авторнал 40 экземпляр 
ганал счетрай т1айла 
буккайшиву Аьра сатнал 
библиотекарттайн.

На библиотекалуву 
зий бура 1973-ку шиная 
шинмай. На къуртал 
бувссар Мах1ач къалаллал 
культпросвет училищалул 
библиотекартал шайсса 
отделение. Библио текалул 
хъунмурну зий бура 1980- 
ку шинная шинмай. Ттул ур

хъамитайпа. Яла 1940-ку 
шинал т1ивт1уну бур 
шяраваллил библиотека. Га 
библиоте калул хъунмурну 
зий бив к1ун бур Оьмариева 
Папу т1исса хъамитайпа. 
Гьай-гьай лич1и-лич1исса 
шин нардий библиотека 
бивк1ун бур лич1и-лич1исса 
къатра ву. Ва ц1анасса 
къатравун библиотека 
бивзун бур 2004-ку шинал. 
Ц1ана жуч1а бур 14 
азаруннин бивсса луттирду. 
Жу мий бук култрал лич1и 
буван бигьа ну бик1аншиврул 
бивхьуну буру цала
отраслирдай. Учиннуча 
оьрч1ал литера тура, 
исвагьий литература, 
мидицина, шяраваллил 
хозяйствалун, техникалун ва 
цаймигу отраслирдай. Дур

шама арс ва ца душ. Вай 
циняв кулпатирттал хьуну 
бур.

Ттущал зий бур шиву 
мукунма М аммаева Зоя 
Кьурбаннул душ. Ванил 
къуртал дурссар Мах1ач 
къалаллал культпросветучи 
лищалул клубралмур отде 
ление. Ванил цила культура лул 
идарарттайсса даву
дайдирхьуссар цал Ваччав 
клубраву зий. Яла ва зий 
бик1айссия Ккуллал шяра 
валлил клубрал каялувчину. 
1991-ку шинал бувк1унни 
шиккун библиотекалувун зун. 
Ванил цила ласнащал 
Рамазаннущал чулин буккан 
бувунни к1ива арс ва к1ива 
душ.Бур мукунма Мах1ач 
къалаллал культпросвет 
училищалул библиотекар 
ш айсса отделения къуртал 
бувсса жагьилсса пишакар 
Алхасова Сапижат. Ва гьашину 
бувк1унни библиоте калуву зун. 
Т1айланма учинна гьай-гьай ца 
ттуща валу дачин дуван 
къахьун ссия ва лакрал 
ш яраваллал яла хъунмур 
шяравусса библиотекалул даву 
к1иц1 бувсса ттула ч1аравсса 
уртакьтал къабивк1ссания. 
Ялагу к1иц1 буван ччива жул 
давурттавух х1ала буххай ссар 
Ккуллал шяраваллил
культуралул къатлул циняв 
зузалтгу, - куну бувсуна ттухь 
Аьйшал.

Шиккува ххи бан ччива 
библиотекалул къатраву 
бакъагу Ккуллал библио 
текалул луттирдан, юбелейр 
ттан хас дурсса давурттив 
дувай школарттай ва 
районналийгу. На нава цимилагу 
бара хьуссара районналий, 
школарттай дувайсса
давурттах уруган.Буниялагу 
библиоте калул бухк1уллуйх зу 
ша ласайхтува зун ч1алан 
т1иссар ч1юлу бувсса зал. 
Ш икку дуссар Аьрасатнал, 
Дагъусттаннал чичултран хас 
дурсса стендру. Тивунмай 
буссар луттирду ябай къатри. 
Цигу хъинну лазилакьаву дурну 
ябул лалисса. Шиккува тикрал 
буван ччива хьунаба кьаврил 
ахирданий Мамма ева Зоял: 
«Луттирдал замана уттигу 
хъинну лахъи лаган т1иссар», - 
т1ий увкусса махъру.

Суратирттай: 1.Алхасова 
С, Х1ажиева Аь,Маммаева З. 2. 
А ьмсса суратЗ. Луттирдал 
къатта 4. Инсценировка

Х1.Х1усайнов

Къуллугъ буллай бур жула арсру

Дак! ххари шайр
Дак1 ххари шайр, пахру 

багъайр, жула арсурваврая 
хъинсса хавар баяйхтту.

Вана уттигъанну Ц1у 
щарниятусса Гьамиящиял 
ветеринар участокрай 
ветеринар х1акинну зузисса 
М ах1аммадов Аьбдулва 
х1идлул ва Мах1аммадова 
Натальял кулпатравун був 
к1унни вайннал Мах1ам- 
мадов Кьурбанмах1аммад 
Абдулвах1идлул арс аьралий 
къуллугъ буллалисса Рязань 
шагьрулия ххарисса чагъар.

«Х1урмат бусса Аьб 
дулвах1ид Кьурбанович ва 
Наталья Кьурбанмах1ам 
мадовнай!

Рязань шагьрулул 
понтоннал ххуллуп батальон- 
налул аьралуннал часть баян 
буллай буру зун хъунмасса 
барчаллагь укун ххаллилсса 
арс Мах1аммадов Кьурбан- 
мах1аммад Аьвдулва- 
х1идович тарбия аврихлу.

Жуч1а къуллугъ булла 
лисса ппурттуву зул арснал 
ккаккан бунни цува дак1 
т1айласса, гьарца ххуттаву 
хьхьич1унсса зах1мат ххира

сса аьраличу ушиву. Циняв 
ппагу командиртурал при 
казру ванал биттур байнигу 
ялун личин бай цила аькьлу, 
к 1 ултпи, гьунар ва шавкь.

Цищала арх1ал 
къуллугъ буллалиминнал 
дянив зул арс уссар мудана 
гу х1урматрай.

Хьхьич1унну ва 
лайкьну къуллугъ булла 
лавривухлу зул арс цими 
лагу батальонналул коман 
дованиялул чулуха бахши 
ширттан лайкь хьунни.

Жу умуд бихьлай буру, 
зул арсная уттиния тинайгу

вихшаласса Ватан дуруччу 
хьунссар т1ий ва цила 
конституциялул бурж лавай 
сса даражалий ва лажин 
к1ялану барт бигьланссар 
т1ий.

Командир понтонный 
ламурдал муххал ххуллух 
батальонналул Аьрали 
частьрал 98534-чинсса 
подполковник С.Кузнецов».

М ах1аммадов Кьур- 
банмах1аммад Аьбдул- 
вах1идлул арс Мах1ачкъала 
лий ххуллурдал машинарттал 
университет къуртал бувну 
2017-ку шинал ссуттихунай 
лавгун ур аьрали бурж 
лахъан. Утти ва шинал ссут
тихунай аьрали буржгу 
лайкьну лавхъун зана хьун 
най ур.

Жувагу пахрулул ва 
ххаришиврул вибувц1уну ч1а 
учинну зунтталчунан ц1уллу- 
шиву ва т1айлабац1у.

Дак1 ххарину зана 
хьуннав ина нитти-буттач1ан 
Ватанналийн Кьурбанмах1ам 
мад!.

А.Аъбдуллаев

Волонтертурал дуллалисса
давурттуРайонналийсса ГБУ ЦСОН-нналул х1асул дуллай 

буссар волонтер к1унк1у баву кумаграх мюхтаж 
миннансса бугъараминнах ва мушакъатминнах ургъил 
баврил давривун.

Цан чирча бугьарами ва 
мушакъатми мюхтажну 
буну т1ий даиман аякьалух, 
дак1 хьун даврих, къулагъс 
рах ва кумаграх.

Мунияту х1асул дуллай 
буссар «Волонтертурал 
кьюкьа» цувгу сакин хьусса 
лавайми классирттал дукла- 
кки оьрч1аяту Ккуллал 
районналийсса.

Бивтун буссар му 
агьамсса даврий каялувшиву 
дуллалимий: РамазановА.Г, 
Мах1аммадова Л, Давдиева 
П.

Ц1анасса заманнай 
хъуннасса агьамшиву дуссар 
мукунсса жяматийсса кку 
раннавун жагьилми х1ала ба 
ву хьхьич1унсса, ка кумаг 
буллалисса агьалинал кьюкь 
ри дузал шаву мурадрай ва 
кумаграх мюхтажминнал 
кумаг буллалиминнал зуза 
врил пагьму гьунар лавай 
шаву мурадрай. Мукунсса 
кумаг бувултрал кьюкьравун 
дуклакки оьрч1ру к1унк1у 
баву му ца агьамсса ялун

нанисса ник хьхьич1ун 
сса, мюнпатсса шаттирай 
тарбия баврин ккалли 
ссар.

Кумаграх мюхтаж 
миннаха дуллалисса даву 
агьамсса ва хъинсса 
даврийн к1ура даллали 
ссар дуклакки оьрч1ахь 
хьун лах1за биривкун 
бугьараминнаха ва муша 
къатминнаха х1урмат бан 
, мукун оьрч1аву х1асул 
хъанахъиссар каялувчи 
шиву даврил т1илисин, 
лахьлахьхьиссар цач1уну 
зун, барт дигьлагьиссар 
ц1уллу-сагъну ялапар 
хъанан аьркиншиврул 
пикри мурад.

К1иц1 дуллалисса 
даврил тарбиялул чулуха- 
хъуннасса агьамшиву 
дуссар, цанчирча жагьил- 
миннан иширайну бугьа
рами ва мушакъатми 
кумаграх мюхтажшиву 
ч1алай цищава шаймур 
буллай, ч1арав бац1лай 
цищава кумаг бан бюхъав

рия дак1 ххари рах1ат 
хъанахъиссар.

Ккуллал районналул 
ЦСОН, оьвт1ий бур «Жа 
гьилминнал кюрттарач1асса» 
волонтертурайн ва «Волон 
тертурал кьюкьлуйн», цувгу 
х1асул хьусса дуклакки 
оьрч1ая, цилгу барт бигь 
лагьисса ка кумаг баврил 
давуртту Ккулал районналий, 
гьуртту хьун «Добровольцы 
России» ц1анилусса респуб 
ликалийсса бяст-ччалливу.

Му конкурсрал мурад 
нугу хъанахъиссар дак1 
нихтунусса кумаг баврил 
магьирлугъ лахъ даву ва 
волонтершиврул шач1антту 
хьхьич1унмай баву.

Му конкурсрал пикри- 
зикригу буссар волонтер 
турал ч1арав бац1ан, миннал 
дуллалисса, кумаграх мюх 
тажминнаха дуллалисса даву 
вания тиннайгу хьхьич1уннай 
ва лахъ шаву мурадрай.

А.Х1ажиев, 
ЦСОН-лул директор

Лавгунна жуяту
Майрал 23-нний лавм- 

артсса ц1уц1аврил ххассал 
къаитвун жуятува яла лавгунни 
дак1 аьчухсса ас, намус, ях1, 
инсаншиву дусса ххаллилсса 
Вихьличу Жалил.

Мув увну ур иминсса, 
зах1мат ххирасса кулпатраву. 
Вихьуллал дянивмур даража- 
лул школагу къуртал бувну 
Германиянаву аьралуннаву 
къуллугъ бувссия.

Мах1ачкъалалив дурк- 
куну сурат рищу, ссяткар хьуну 
увк1уну Ваччав зий уссия. 
Муния махъ кулпатращал 
Нальчикрай яхьанай уссия.

Му зах1мат ххирасса, 
инсаннал ч1арав ац1ан х1а- 
дурсса, инсантал хъинну ххи
расса, гъан-маччанай хъинну 
ччаву дусса, дак1 аьчухсса 
хъярч- махссара к1улсса зунт- 
талчу ия.

Оьрч1ру ликрай бац1ан 
буван мунал букъавгьусса 
пиша къабивтуна.

Гьаттая нур дизаннав, 
алжаннул ххари аннав!.

Цинявппагу гъан -мач 
чанал ц1ания ванал уссищал 
ниттищал, ссурвавращал, кус 
патращал, арсурвавращал, къума 
шиву к1идач1лай, ванал бак1 гьа 
даннинсса оьрму махъ ливч1наЕ 
булуннав т1ий бура.

Ж.Жалилова, 
гъан- маччанал, Вихьуллаё 

жяматрал ц1ания.

Жалиллул аьпалун
Кьадиртсса баяхту 

Пана дуниял.
Вил ясрай щябик1ан 
Хьхьу - кьини дакъа 
Щалла дунъяллия 
Халкь занай бия.

Агьи т1ут1и бувну 
Гъан- маччамийгу 
Лавгунна жуяту 
Лух1и гьаттавун.

Ц1агу, бак1гу ххуйсса 
Гьарнан бусравсса 
Ас, намус, ях1 бусса 
Ххирасса Жалил 

Къа ххуку бавияв 
Кьунуц1а ччанну 
Къа дутавияв жул 
Хъарава кару.

Лавмартсса ц1уц1аврил 
Ххассал къаивтрав 
Ци ях1 булларчагу 
Уссу ва арсру.

Паранну дагь ххива 
Ссавния жуйнна

Ина мина дуван 
Язи бувгьусса 
Хъинну дягъуй бия 
Нальчик шагьругу. 

Зумувгу, мазрайгу 
Мудан уссара,
Баргъ куннасса симан 
Дак1ний лич1анссара 

Вил аьпагу баннав 
Алжан булуннав, 

Барачат бишиннав 
Махънал оьрмурдай!

t
Х1урмат бусса 

